
Vátryggingafélagið  V v. slysatryggingar launþega   

Kona slasaðist við bústörf þ. 28.12.2010.

Gögn.
1. Málskot móttekið þ. 8.4.2011 ásamt fylgiskjölum 1-5
2. Bréf V dags. 3.5.2011

Málsatvik.

Í málskoti er atvikum lýst þannig að M sem starfar sem bóndi hafi verið fyrir utan fjárhús, uppi í 
kerru þegar hrútur hafi komið æðandi að og hafi M gripið í horn hans til að stöðva hann og við það 
hafi hrúturinn keyrt M aftur þannig að M hrasaði á kerruvegginn og fékk slink á bakið. M krefst 
bóta úr slysatryggingu launþega hjá V vegna þessa atviks. Í málskoti vísar lögmaður M til að um 
slys hafi verið að ræða og vísar til dóma í því sambandi og skýringa fræðimanna á slysahugtakinu. 
V hafnar bótaskyldu og telur að umrætt atvik falli ekki undir slysahugtakið í skilningi skilmála 
slysatryggingarinnar. Þá vísar V til málavaxtalýsingar í tjónstilkynningu þar sem segir að M hafi 
verið að stympast við lambhrút og fengið við það slynk á bakið og telur málavaxtalýsingu í 
málskoti ekki í samræmi við þá sem er í tjónstilkynningunni.  V heldur því fram að engar óvæntar 
aðstæður hafi verið fyrir hendi í umrætt sinn og virt heilstætt þá sé ekki um slys að ræða og tjón M 
því ekki bótaskylt úr slysatryggingunni.

Álit.

Leggja verður til grundvallar lýsingu M sem fram kemur í tilkynningu hennar um slysið þar sem 
segir að hún hafi verið að stympast við lambhrút og við það fengið slink á bakið.  Ekki verður 
annað séð en hér hafi verið um óhappatilvik að ræða sem fellur ekki undir skilgreiningu um slys 
samkvæmt vátryggingarskilmálum vegna þeirrar slysatryggingar launþega sem hér ræðir um. M á 
því ekki rétt á bótum úr slysatryggingunni hjá V.

Niðurstaða.

M á ekki rétt á bótum úr slysatryggingunni hjá V.

Reykjavík  24.5. 2011.

Rúnar Guðmundsson hdl.

___________________________ ___________________________
Valgeir Pálsson hrl. Jón Magnússon hrl.


